
Hallo 

In die snel veranderende wêreld gaan diensleraars en bedienaars ‘n al groter rol in die kerk 

speel. Of dalk het jy die roeping of sommer net die behoefte om beter toegerus te word in 

jou dankbaarheidsdiens aan die Here. Hier volg meer inligting oor die opleiding van 

bedienaars en oor ‘n inligtingsessie oor bedienaars waarby jy kan inskakel.  

 
Bedienaars 
Bedienaars word oor 2 jaar by Hugenote Kollege opgelei.  
Opleiding lyk soos volg:  
Jaar 1: 
- Gereformeerde Teologie  

Wat beteken dit as ons sê God roep ons? 
Wat beteken dit as ons sê God stuur ons? 
Wat glo ons as gereformeerde gelowiges? 

- Gereformeerde Kerkgeskiedenis en Kerkreg 
Ons leer die stories van God en die kerk van na Openbaring tot by vandag. 
Ons leer ook hoe die kerk probeer om getrou te wees aan haar roeping in Kerkreg. 

- Missionale Spiritualiteit (ons pad met en ervaring van God as sy gestuurde mense) 
Missionale Spiritualiteit is ‘n uitnodiging vir leraars en leiers van gemeentes om gevorm te 
word deur die Gees en om deel te neem in die avontuur van die Drie-Eenheid binne die 
gemeenskappe waar ons leef. 
 

Jaar 2: 
- Gereformeerde Hermeunetiek (uitleg van die Bybel) 

Hoe lees ek die Bybel op n verantwoordelike manier waar God se Gees deur my kan werk? 
- Elektief – jy kies en word toegerus in een van die rigtings wat hier volg. (Ek weet hier   

verskyn groot woorde hierop, maar moenie daarvoor skrik nie. Die kerk hou mos van groot 
woorde.)  

 



Die kursus is alles aanlyn met klasse wat op zoom is. Klasse word ook opgeneem. Alle leeswerk is op 

Hugenote Kollege se platform beskikbaar. Assessering is 2 maal per module en bestaan uit 

formatiewe werk en take. Daar is geen toetse nie. Elke module is 14 weke.  

Opleiding sal ongeveer R6,000 per jaar kos. Dit kan in twee paaiemente betaal word, aan die begin 

en middel van die jaar. Die kursus duur twee jaar – dus sowat R12,000 vir die volle kursus. Moet nie 

dat die kostes jou afskrik nie. Ons sal ons bes doen om planne te maak om te help.  

Die koördineerder by Hugenote Kollege is ds Jaco Botha stb4@hugenote.ac.za  as jy met hom wil 

kontak maak. 

 
Spesiale inligtingsessie oor bedienaars – vir alle belangstellendes.  
 
Daar is wonderlike nuwe moontlikhede in die kerk. Bedienaars kompeteer nie met predikante nie, 
maar help klein gemeentes wat nie langer predikante kan bekostig nie én groot gemeentes waar 
daar 'n behoefte aan die verdieping en verbreding van bedieningskapasiteit is. 
 
Op 17 Junie om 18:00-20:00 bied Hugenote Kollege 'n spesiale inligtingsessie vir Oos-Kaapse 
predikante, belangstellende moontlike bedienaars en kerkraadslede aan. 
 
Jy word uitgenooi om hiervoor te registreer, sodat jy die Zoomskakel kan ontvang. Nooi asb ook 
ander persone wat jy dink sal belangstel. Dit is belangrik dat die sisteem kennis neem van die 
opleiding, hoe dit werk en dan verder dink oor die implementering daarvan. 
 
Hier is die skakel om te registreer vir die aanbieding: https://forms.gle/CCvLzC9DmUnMP92A8   
 
Dankie vir jou oorweging. 
 
Groetnis 
MG 

